
ِّينَْ،  َم َمدُْ لل  ه ربَ ِّ العْاَل ،  وَبهِِ نسَْتعَيِن  الْح نيْاَ واَلد ِّينِّ لامَُ علَىَ أَشرْفَِّ  علَىَ أُموُرِّ الد ُ لاةَُ واَلس َّ واَلص َّ

ِّينَْ، وعَلَىَ  ِّياَءِّ واَلمْرُسَْل ِّ الْأَنبْ ا بعَدُْ  هِّ آل ، أَم َّ ِّإِحْساَنٍ إِلىَ يوَمِّْ الد ِّينِّْ ِّعهَمُْ ب ِّهِّ ومَنَْ تبَ  :وأََصْحاَب
 

 ِّ لاَمُ علَيَكْمُْ ورَحَْمةَُ الل  ه ُ الس َّ  وَبرَكَاَتهُ
Salam Sejahtera dan Salam Malaysia MADANI 

 

Terima kasih saudara Pengacara Majlis, 

(SALUTASI - akan dikemaskini sebelum majlis bermula) 
 
 
 

1. Izinkan saya memulakan ucapan dengan mengajak para hadirin 

mentadabur firman Allah dalam Surah As-Saff, ayat 4: 

 ًّۭ رْصُوص  ًّۭ م َّ همُ بنُيََْٰن  ًّۭا كأََن َّ هَ يُحبِ ُّ ٱل َّذيِنَ يقََُٰتلِوُنَ فىِ سَبيِلهِۦِ صَف    ۝١٨إِن َّ ٱلل َّ

Maksudnya: Sesungguhnya Allah mencintai orang-orang yang 

berjuang pada jalan-Nya dalam barisan yang tersusun rapi, seakan-

akan mereka sebuah bangunan yang kukuh. 

Ayat ini menegaskan bahawa kekuatan umat Islam datang daripada 

kesatuan barisan, disiplin serta kekukuhan organisasi. Ijtimak 

yang menghimpunkan seluruh agensi agama dari seluruh negara ini 

adalah lambang nyata kepada semangat tersebut. Apabila kita berdiri 

dalam saf yang kukuh, insya-Allah pengurusan hal ehwal Islam akan 

terus diperkasa demi agama, bangsa dan negara. 

 

2. Alhamdulillah, setinggi-tinggi kesyukuran kita panjatkan ke hadrat 

Allah SWT kerana dengan izin-Nya, kita dapat bersama-sama 

berhimpun dalam Majlis Penutupan Ijtimak Perdana Agensi 

Agama Seluruh Malaysia (IJPAM) Tahun 2025, yang akan 

disempurnakan oleh Yang Amat Berhormat Dato’ Seri Anwar 

Ibrahim, Perdana Menteri. 

3. Bagi pihak Jawatankuasa Penganjur IJPAM 2025 yang terdiri 

daripada Jabatan Kemajuan Islam Malaysia (JAKIM), Jabatan 

Agama Islam Negeri Johor (JAINJ) dan Persatuan Kakitangan 

Perkhidmatan Ugama (PKPU), saya merakamkan setinggi-tinggi 

penghargaan dan terima kasih kepada Yang Amat Berhormat Dato’ 

Seri atas kesudian hadir, sekali gus merasmikan majlis penutup pada 

hari ini. Walaupun kita semua maklum jadual YAB Dato’ Seri amat 

padat dengan pelbagai urusan negara, namun kehadiran beliau pada 

majlis ini menggambarkan keprihatinan mendalam terhadap 

pengurusan hal ehwal Islam di Malaysia. Kehadiran ini juga pasti 

menjadi suntikan semangat kepada seluruh warga agensi agama 

untuk terus berkhidmat dengan penuh komitmen demi menjayakan 

gagasan Malaysia MADANI. 

4. Syukur ke hadrat Allah SWT kerana dengan limpah izin-Nya, IJPAM 

2025 yang berlangsung dari 8 hingga 13 September 2025 berjaya 

dilaksanakan dengan penuh gemilang. Kejayaan ini adalah hasil 

daripada kesatuan dan semangat kerjasama erat antara semua 

agensi agama di peringkat Persekutuan dan negeri. Prinsip inilah 

yang menjadi teras kepada keyakinan jawatankuasa penganjur untuk 

mengatur perancangan, persiapan dan pelaksanaan program 

bermakna ini. 

5. Alhamdulillah, penganjuran kali ini melibatkan penyertaan yang lebih 

besar, lebih meriah dan lebih berimpak tinggi. Sepanjang enam hari, 

pelbagai program dilaksanakan di sekitar Johor Bahru dengan 

penglibatan 2,400 peserta daripada 20 agensi agama seluruh 

negara, termasuk agensi-agensi di bawah Jabatan Perdana Menteri 

(Hal Ehwal Agama), Majlis Agama Islam Negeri-negeri (MAIN), 

Jabatan Agama Islam Negeri-negeri (JAIN) serta agensi-agensi lain. 

6. Selain kejohanan sukan yang menjadi acara utama, beberapa 

program turut dianjurkan bersempena perhimpunan nasional warga 

agensi agama ini, antaranya: 

✓ Konvensyen Pengurusan Hal Ehwal Islam 

✓ Seminar Halal Serantau 

✓ Semarak Subuh 

✓ Fun Run 

7. Bagi kejohanan sukan, sebanyak 14 acara dipertandingkan, 

termasuk bola sepak, bola jaring, sepak takraw, bola tampar lelaki 

dan wanita, ping pong, badminton, bowling serta memanah. 

Penyertaan warga agensi agama dalam pelbagai acara ini bukan 

sahaja menyemarakkan semangat kesukanan, bahkan menjadi 

wahana memperkukuh patriotisme, perpaduan dan kerjasama; 

seterusnya membentuk sebuah keluarga besar agensi agama yang 

harmoni dan bersatu padu. 

8. Konvensyen Pengurusan Hal Ehwal Islam yang diadakan pada 9 

September 2025 pula telah menghimpunkan pegawai dan 

kakitangan agama dari seluruh negara. Hasilnya, beberapa resolusi 

penting berjaya dirumuskan untuk diteliti dan dilaksanakan bersama, 

demi memperkukuh peranan agensi agama dalam tadbir urus serta 

penyampaian perkhidmatan Islam kepada masyarakat. 

9. Ini selaras dengan apa yang disarankan oleh Rasulullah SAW dalam 

sabda baginda:  

مرِْآةُ المْؤُمْنِِ، واَلمْؤُمْنُِ أَخُو المْؤُمْنِِ، يكَُف ُّ علَيَهِْ ضَيعْتَهَُ، وَيَحوُطُهُ المْؤُمْنُِ 
 ِ  .منِْ ورَاَئهِ

Seorang mukmin adalah cermin bagi mukmin yang lain,  

dan mukmin itu adalah saudara bagi mukmin lain. Dia menjaga 

kepentingan saudaranya dan melindunginya dari belakang. 

(Riwayat Abu Daud) 

  

Hadis ini menekankan bahawa hubungan sesama mukmin mestilah 

dibina atas dasar kerjasama, saling menjaga dan saling melindungi. 

Dalam konteks IJPAM, agensi-agensi agama mesti menjadi cermin 

antara satu sama lain; saling menasihati, memperbetul dan 

memperkukuh peranan bersama. Inilah asas kepada kekuatan 

jamaah: bukan bergerak bersendirian, tetapi berjalan seiring demi 

kepentingan umat dan negara. 

 

Yang Amat Berhormat Dato’ Seri, Dato’-Dato’, tuan-tuan dan puan-

puan yang saya hormati sekalian, 

10. IJPAM tahun 2025 merupakan penganjuran kali ketiga sejak ia mula 

diperkenalkan pada tahun 2022 di Universiti Tenaga Nasional 

(UNITEN), Selangor, diikuti pada tahun 2023 dengan kerjasama 

Kerajaan Negeri Sabah. Untuk tahun ini, Kerajaan Negeri Johor 

dengan penuh iltizam telah tampil sebagai tuan rumah dan 

menyalurkan sumbangan kewangan berjumlah RM1.7 juta. Justeru, 

bagi pihak penganjur, saya merakamkan setinggi-tinggi penghargaan 

dan terima kasih kepada Kerajaan Negeri Johor, khususnya 

Jabatan Agama Islam Negeri Johor, atas sokongan dan komitmen 

padu yang telah diberikan. 

11. Sebagai penutup, saya sekali lagi mewakili Jawatankuasa Penganjur 

merakamkan ucapan syabas, tahniah dan terima kasih kepada 

semua pihak yang terlibat dalam menjayakan IJPAM 2025 ini. 

Semoga segala usaha, masa dan tenaga yang dicurahkan akan 

diberikan ganjaran yang sebaik-baiknya oleh Allah SWT. Insya-Allah, 

kita akan terus bertemu dalam penganjuran IJPAM yang akan datang 

dengan kejayaan yang lebih gemilang 

 

Sekian. 

Wabillahi taufiq wal hidayah, 

Wassalamu‘alaikum warahmatullahi wabarakatuh. 

 


